
Efni: UmsÖgn SASSum frv. um breyt. á raforkulögum (flutningskerfi, gjaldskrár, EES- 
reglur o.íh), 60. mál.

Á fundi stjórnar Samtaka sunnlenskra sveitarfélaga, sem haldinn var 12. nóvember sl. var 
tekið fyrir erindi frá iðnaðarnefnd Alþingis, dags. 27, október 2010/ þar sem óskað var 
umsagnar um frumvarp til laga um verndar- og nýtingaráætlun vegna virkjunar fallvatna 
og jarðhita. Eftirfarandi umsögn var samþykkt:

„Stjórn SASS fagnar þeim breytingum að stórnotendum sé gert kleift að tengjast 
virkjunum beint án milligöngu flutningsfyrirtækja ásamt heimild um afslátt á 
úttektargjaldi sem numið getur allt að 60 %.

Stærsti hluti íslenskrar garðyrkju er á Suðurlandi og er áætlað að til hennar teljist um 
350 störf á ársgrundvelli á starfssvæði SASS auk afleiddra starfa. Um 80 % af allri 
framleiðslu grænmetis og kornræktar fer fram á Suðurlandi. Rafmagnskostnaður 
þessara aðila hefur hækkað gífurlega á síðustu misserum sem á rætur sínar að rekja 
m.a. til þess að flutningskostnaður er nú orðinn um 55 % af heildarkostnaði, 
Raforkan er á samkeppnismarkaði/ en RARIK er í einokunarstöðu gagnvart 
dreifingu.

Garðyrkjubændur hafa lagt á það áherslu að skilgreining dreifbýlis sé ekki réttlát 
leið þegar álagning á dreifingu er ákvörðuð/ heldur sé eðlilegra að miða við notkun.
Þessu til rökstuðnings má nefna að garðyrkjubændur í Laugarási nota um 15 sinnum 
meira rafmagn á ári en 200 manna íbúabyggð. Ef íbúabyggðin er með 200 íbúa eða 
fleiri skilgreinist hún sem þéttbýli og nýtur fyrir vikið betri kjara vegna minni 
dreifingarkostnaðar. Stjórn SASS telur eðlilegt og sanngjarnt að garðyrkjubændur 
verði skilgreindir sem ákveðiim flokkur stórnotenda og njót góðs af lágum 
dreifingarkostnaði miðað við orkunotkun en nú greiða þeir sömu gjöld á hverja 
orkueiningu vegna dreifingar og einstaklingar í dreifbýli (td. í Laugarási) þrátt fyrir 
það að nota margfalt meiri raforku. "

Umsögninni er hér með komið á framfæri.

